
• Մաս – 7, «Կիրառական բարոյագիտութիւնը» (Applied Ethics) բաւական 
ընդարձակուած ու վերստուգուած է։ «Բժշկական բարոյագիտութիւն» 
բաժնին մէջ, որոշ մանրամասնութեամբ քննարկուած են հետեւեալ նոր ու 
այժմէական նիւթերը.- Համասեռականութիւն (Homosexuality) եւ սեռային 
այլ հարցեր, համաճարակ (Pandemia) եւ առողջապահական հարցեր։ 
«Կենսաբարոյագիտութիւն» բաժինը եւս ընդարձակուած է, հոն աւելցած 
են երկու այժմէական նիւթեր.- Անասուններու բարոյագիտութիւն (Animal 
Ethics) եւ բնապահպանութեան բարոյագիտութիւն (Environmental Ethics)։ 
Այնուհետեւ, որպէս նոր նիւթ, այս մասին մէջ կը քննարկուի ընտանիքի 
բարոյագիտութիւնը (Family Ethics)։ 

• Մաս – 8, բոլորովին նոր մաս մըն է, որ կը կրէ «Արեւելեան կրօնափիլիսո-
փայութեան բարոյագիտութիւն» (Ethics in eastern religious philosophy) 
ընդհանուր վերնագիրը։ Այստեղ քննարկուած են Հնդկաստանի, Չինաս-
տանի, Ճապոնիայի եւ Իրան/Պարսկաստանի մէջ ծնունդ առած եւ լայնօրէն 
տարածուած գլխաւոր կրօնափիլիսոփայութիւնները եւ իրենց իւրայատուկ 
բարոյագիտութիւնը։  

• Մաս – 9, «Բարոյագիտութեան հիմնական հասկացութիւններ»ու մէջ, 
վերանայուած եւ մասամբ նոր խմբագրուած են հասկացութիւնները, 
ինչպէս նաեւ անոնց վրայ աւելցած են նոր հասկացութիւններ, ընդհանուր 
թիւը հասցնելով 33-ի։ Պահպանուած է այբբենական կարգը։  

• Մաս – 10, «Յաւելուած»ի մէջ, մասնաւորաբար ճոխացած են անուններու եւ 
բառերու զոյգ ցանկերը։ Նոյնպէս պահպանուած է այբբենական կարգը։ 
Վերջաւորութեան, առանձին բաժնով կը ներկայանայ յատուկ «Արեւելեան 
կրօնափիլիսոփայութեան եզրերը, աստուածներն ու անունները»։   

